ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՍՅՈՒՆԻՔԻ ՄԱՐԶԻ ՏԵՂ ՀԱՄԱՅՆՔԻ  2022-2026 ԹՎԱԿԱՆՆԵՐԻ ՀՆԳԱՄՅԱ ԶԱՐԳԱՑՄԱՆ ԾՐԱԳԻՐԸ   ՀԱՍՏԱՏԵԼՈՒ  ՄԱՍԻՆ» ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Համաձայն «Տեղական ինքնակառավարման մասին» օրենքի 82-րդ հոդվածի՝ համայնքի հնգամյա զարգացման ծրագիրը համայնքի սոցիալ-տնտեսական իրավիճակի վերլուծության և առկա հիմնախնդիրների բացահայտման, ֆինանսական, տնտեսական, բնական և մարդկային ռեսուրսների գնահատման արդյունքում նպատակային զարգացման տեսանկյունից ձեռնարկվելիք քայլերի ամբողջությունն արտահայտող փաստաթուղթ է, որը նախատեսում է ռազմավարական կտրվածքով համայնքի հիմնախնդիրների արդյունավետ լուծումը: 
Տեղ համայնքի զարգացման 2022-2026 թվականների հնգամյա ծրագրի հիմնական նպատակն է՝ նախանշել համայնքային տնտեսության զարգացման ուղղությունները՝ հաշվի առնելով առկա հիմնախնդիրները, որոնք փաստաթղթում ներկայացված են ըստ առանձին ոլորտների։ Ծրագրում առանձին բաժիններով ներկայացված են համայնքի ընդհանուր և սոցիալ-տնտեսական վիճակի նկարագրությունը:
Ծրագրի կառուցվածքում առանձին ներկայացված են համայնքի տնտեսության ոլորտները։
Առաջիկա 5 տարիների ծրագրերն ու միջոցառումները կազմվել են՝ հիմք ընդունելով համայնքի զարգացման գերակայությունները, առկա հիմնախնդիրները և ֆինանսավորման հնարավորությունները։ Ծրագիրն ուղղված է համայնքի տնտեսության բոլոր ոլորտների զարգացմանը: 
Ծրագրի նպատակն է իրականացնել համակարգային բարեփոխումներ՝ նոր մոտեցումների կիրառմամբ՝ հաշվի առնելով քաղաքացու շահերի և իրավունքների պաշտպանությունը:
Ծրագրի իրականացման գործընթացում որպես գերակա սկզբունք որդեգրվել է համայնքապետարանի գործունեության թափանցիկության և բնակչությանը լիարժեք հաշվետու լինելու ապահովումը, մարդու իրավունքների, հանրային տարածքների, շրջակա  միջավայրի և պատմամշակության ժառանգության պաշտպանության գերակա սկզբունքներով որոշումների կայացումը, համայնքի մասնակցային կառավարման մշակույթի ձևավորումը, համայնքի կառավարման ներառականության ապահովումը, իրավահավասար ու ներդաշնակ համակեցության մշակույթի հանրահռչակումն ու ձևավորումը: 
Քաղաքաշինության ոլորտում միասնական մոտեցումների ձևավորումը և համայնքի զարգացման քաղաքաշինական ռազմավարության մշակումը ծրագրով նախատեսված  առաջնային և անհետաձգելի քայլերից են: 
Ծրագրով նախատեսվում է բնակարանային-կոմունալ ոլորտի կառավարման արդյունավետության  բարձրացմանը և կառավարման մարմինների նկատմամբ բնակիչների վստահության բարձրացմանն ուղղված քայլերի իրականացում:
Կիրականացվեն նաև էներգախնայողությանը, էներգաարդյունավետությանը և վերականգնվող էներգետիկ ռեսուրսների օգտագործմանն ուղղված ծրագրեր, որոնք կնպաստեն համայնքի էկոլոգիական վիճակի բարելավմանը, ֆինանսական ռեսուրսների խնայողությանն ու արդյունավետության բարձրացմանը: 
Կարևոր ուղղություններից է նաև համայնքում նախադպրոցական կրթական համակարգի որակի բարելավմանն ուղղված միջոցառումների իրականացումը:
Համայնքի հնգամյա ծրագրով համայնքային տնտեսության զարգացման գործում մեծ կարևորություն է տրվում համայնք-մասնավոր հատված համագործակցությանը և համատեղ իրագործվող ծրագրերի շրջանակի ընդլայնմանը։
Համայնքի զարգացման հնգամյա ծրագրի համար կազմակերպվել է հանրային քննարկումներ՝ հանրային բաց լսումների եղանակով՝ 2021թվականի դեկտեմբերի 24-ին:
Համաձայն «Տեղական ինքնակառավարման մասին» օրենքի 82-րդ հոդվածի 2-րդ մասի՝ համայնքի ղեկավարը մշակում է համայնքի հնգամյա զարգացման ծրագիրը և իր լիազորություններն ստանձնելու օրվանից հետո` չորս ամսվա ընթացքում, ներկայացնում ավագանու հաստատմանը: 
Հաշվի առնելով վերոնշյալը մշակվել է համայնքի զարգացման 2022-2026 թվականների հնգամյա ծրագրի նախագիծը:
Հիմք ընդունելով վերը նշվածը, ինչպես նաև «Տեղական ինքնակառավարման մասին» օրենքի համաձայն համայնքի ղեկավարը տարեկան բյուջեի նախագիծը մշակելիս հաշվի է առնվում համայնքի բնակչության կենսական շահերը, համայնքի զարգացման ծրագրերը, ըստ որի համայնքի ավագանու քննարկմանն է ներկայացվում «Հայաստանի Հանրապետության  Սյունիքի մարզի Տեղ  համայնքի  2022-2026 թվականների հնգամյա զարգացման  ծրագիրը   հաստատելու  մասին» որոշման նախագիծը:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՍՅՈՒՆԻՔԻ ՄԱՐԶԻ ՏԵՂ  ՀԱՄԱՅՆՔԻ  2022-2026 ԹՎԱԿԱՆՆԵՐԻ ՀՆԳԱՄՅԱ ԶԱՐԳԱՑՄԱՆ  ԾՐԱԳԻՐԸ   ՀԱՍՏԱՏԵԼՈՒ  ՄԱՍԻՆ»  ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության  Սյունիքի մարզի Տեղ  համայնքի  2022-2026 թվականների հնգամյա զարգացման  ծրագիրը   հաստատելու  մասին» համայնքի ավագանու որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում։


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՍՅՈՒՆԻՔԻ ՄԱՐԶԻ ՏԵՂ  ՀԱՄԱՅՆՔԻ  2022-2026 ԹՎԱԿԱՆՆԵՐԻ ՀՆԳԱՄՅԱ ԶԱՐԳԱՑՄԱՆ  ԾՐԱԳԻՐԸ   ՀԱՍՏԱՏԵԼՈՒ  ՄԱՍԻՆ»  ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՄԱՅՆՔԻ ԲՅՈՒՋԵԻ  ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ
[bookmark: _GoBack]«Հայաստանի Հանրապետության  Սյունիքի մարզի Տեղ  համայնքի  2022-2026 թվականների հնգամյա զարգացման  ծրագիրը   հաստատելու  մասին» համայնքի ավագանու որոշման նախագծի ընդունման կապակցությամբ համայնքի բյուջեի եկամուտներում և ծախսերում էական փոփոխություններ չեն սպասվում։


ՀԱՄԱՅՆՔԻ ՂԵԿԱՎԱՐ՝                                 ԴԱՎԻԹ ՂՈՒԼՈՒՆՑ
